
I ofyn cwestiwn
cysylltwch â’n Tîm Cysylltiadau Cefnogwyr

020 8574 5935 / uk@arocha.org

A Rocha UK, 80 Windmill Road, Brentford TW8 0QH

Mae A Rocha UK yn elusen gofrestredig yng Nghymru
a Lloegr (1089276) ac yn yr Alban (SC042147)

ac yn gwmni cyfyngedig drwy warant (4210929).

Mae A Rocha UK yn rhan o deulu A Rocha ar draws y
byd, sydd â phrosiectau cadwraeth ar waith mewn

20 o wledydd.

arocha.org.uk

Byddai’n braf cadw mewn
cysylltiad

Byddwn ni’n anfon y newyddion diweddaraf atoch a
gwybodaeth am ein gwaith, ein rhaglenni,
digwyddiadau a ffyrdd eraill i chi gefnogi ein

gweledigaeth.

Ymunwch â ni yn:
arocha.org.uk/get-involved

Byddwch yn rhan o’n
digwyddiadau:

Ewch i: arocha.org.uk/events

Dilynwch ni ar y cyfryngau
cymdeithasol
� arochaorguk

� @arochaUK

� @arocha_uk

� A Rocha UK

Pwy ydym ni?
Elusen Gristnogol yw A Rocha UK sy’n
gweithio i feithrin gallu Cristnogion ac eglwysi
i ddiogelu ac adfer yr amgylchedd – i Dduw, i
fyd natur, ac i bawb.

Ein nod yw: ysbrydoli unigolion a theuluoedd,
meithrin gallu eglwysi ac arweinwyr eglwysi,
adeiladu partneriaethau a rheoli tir er lles byd
natur a phobl.

Wrth i’r newid yn yr hinsawdd gyflymu ac i
rywogaethau gael eu colli, maemwy o angen
nag erioed i ni weithredu er mwyn diogelu a
gofalu am fyd natur heddiw.

Ymunwch â ni i
fwynhau, meithrin a
gwarchod byd natur.

Diogelu Byd Natur,
Gofalu am Ddaear Duw

Ydych chi’n credu’n angerddol mewn
diogelu a meithrin byd natur?

Gallwch wneud gwahaniaeth trwy gefnogi ein gwaith ar-lein yn:

arocha.org.uk/donate
neu drwy anfon siec

(wedi’i gwneud yn daladwy i A Rocha UK) i:

A Rocha UK,
80 Windmill Road,
Brentford TW8 0QH

Diolch yn fawr



Mae rhwydwaith Partneriaid ar Waith A Rocha UK, sy’n
tyfu’n gyson, yn cefnogi rheolwyr tir Cristnogol ym
mhob un o bedair gwlad y Deyrnas Unedig. Mae’r
partneriaid yn cynnwys eglwysi, grwpiau cymunedol,
ysgolion, ffermydd, eglwysi cadeiriol, a chanolfannau
encil, cynadledda ac antur ieuenctid ar draws y
Deyrnas Unedig.

Mae’r partneriaid yn cydweithio mewn ffyrdd
ymarferol i wella bioamrywiaeth eu tir, ymdrin â’r
newid yn yr hinsawdd a rhannu eu dysgu trwy raglenni
addysg amgylcheddol. Maen nhw’n cymryd rhan
mewn gwaith cadwraeth ar y cyd, gan gynnwys
ymrwymiad i gynyddu niferoedd y 25 rhywogaeth
darged.

Ein bwriad yw sicrhau rhwydwaith o 50 brosiect gyda
mwy na 25,000 o erwau erbyn 2025, i sicrhau bod
pawb o fewn cyrraedd i bartner sy’n arddangos arfer
da wrth reoli tir er lles byd natur.

Ewch i: arocha.org.uk/partners-in-action

Mae mwy o Gristnogion nag erioed yn sylweddoli bod
gofal am y cread yn rhan annatod o genhadaeth
Gristnogol. Mae ein rhaglen ‘Wild Christian’ yn gymuned
o unigolion a theuluoedd sy’n mwynhau ac yn dysgu
am fyd natur gyda’i gilydd, gan gymryd camau
ymarferol mewn cartrefi a chymunedau, ac yn dod â
lleisiau ynghyd i gael effaith genedlaethol.

Mae aelodau ‘Wild Christian’ yn derbyn e-bost misol
sy’n cynnwys myfyrdod beiblaidd, blog dysgu yn
ymwneud â byd natur, newyddion am ddigwyddiadau
i ddod, a chamau ymarferol ac ymgyrchu i’w galluogi i
fwynhau, meithrin a gwarchod byd natur.

Ymunwch â’r daith i fyw’n fwy llawen a chynaliadwy
gyda chread Duw.

Ewch i: arocha.org.uk/wildchristian

Mae Eco Church yn gymuned ddysgu o eglwysi o bob
maint a ffurf, ac yn agored i bob enwad. Mae’n
fframwaith ar-lein i gefnogi ac ysbrydoli eglwysi a’u
harweinyddion i gymryd camau ymarferol ynghylch
gofalu am ddaear Duw. Mae’n cynnwys pecyn offer o
adnoddau, arolwg dyfarniadau ar-lein, ‘cylchlythyr’
chwarterol, digwyddiadau ar-lein a chynadleddau.

Ein nod yw cyrraedd 10,000 o eglwysi ar draws Cymru
a Lloegr erbyn 2025 er mwyn sicrhau bod gofal am y
creadwedi’i wreiddio ymmywyd ac addoliad yr eglwys.

Rydym ni’n cefnogi arweinwyr Cristnogol i dywys eu
sefydliadau a’u cymunedau i fynd ymhellach yn
gyflymach i ofalu am y cread ac ymgysylltu â miloedd
yn fwy o eglwysi ar ffurf gweithredu ynghylch yr
hinsawdd fydd yn parhau trwy glymbleidiau a
phartneriaethau.

Ymunwch â chymuned Eco Church.

Ewch i: ecochurch.arocha.org.uk

Mae ein gwarchodfeydd yn bodoli i feithrin byd natur
a bod o fudd i bobl leol, ac i ddangos i eglwysi a
grwpiau cymunedol eraill ar draws y wlad beth sy’n
bosibl ar ddarnau bychain o dir trefol a gwledig.

Wolf Fields yw ein gwarchodfa natur mewn cymuned
drefol. Ar un adeg roedd yn ardal a adawyd, lle byddai
pobl yn delio mewn cyffuriau ac yn gollwng sbwriel,
ond nawr mae’n darparu mynediad i le gwyrdd ar
gyfer pobl leol, eglwysi a grwpiau cymunedol. Mae’r
warchodfa’n cynnwys perllan, rhandir cymunedol,
cychod gwenyn, dehongli braille a sain, gardd i’r
synhwyrau, dôl, ardal ar gyfer gosodiadau celf,
labrinth gweddi, pyllau, ac arena adrodd storïau i
blant.

Ewch i: arocha.org/wolf-fields

Mae Gwarchodfa Natur Foxearth Meadows yn dir
gwledig ar y ffin rhwng Suffolk ac Essex, ac wedi’i
neilltuo i ddarparu cynefin gwlyptir lle gall mathau prin
o weision y neidr a mursennod ffynnu. Mae’r
warchodfa hefyd yn darparu cyfleoedd hanfodol ar
gyfer gwaith ymchwil a chadwraeth, yn ogystal â
man tangnefeddus, hardd i bobl leol ac ymwelwyr fel
ei gilydd.

Ewch i: arocha.org.uk/foxearth-meadows

Ysbrydoli unigolion a theuluoedd Adeiladu partneriaethau Rheoli tir er lles byd natur a phoblMeithrin gallu eglwysi ac arweinwyr eglwysi


